
§ 37 nr. 245 naapertorlugu apeqqummut akissut 

Apeqqut 

Eqqorpa Naalakkersuisut Nunatta Isiginnaartitsisarfia neriorsorsimagaat 3 

millioner koruuninik tipsernermit lottornermillu aningaasanit, aningaasaliissutit C

init, tapiiffigineqassasoq? 

Akissut: 

Nunatta Isiginnaartitsivia Tipsernermit Lottornermillu aningaasaliissutinit C-nit 

aalajangersimasumik annertussusilimmik tapiiffigineqarnissaa Naalakkersuisut 

pituttuutaasumik neriorsunngilaat. Isiginaartitisinermut tunngasut Nunatta 

Isiginnaartitsisarfiata Tipsernermit Lottornermillu Aningaasaliissutinit immikkut 

suliniutigineqarfigisassatut Naalakkersuisut toqqarpaat. 

Suliniutinut aningaasanut inatsimmi aningaasaliissuteqarfigineqanngitsunut 

isiginnaagassiornermut angalaarlunilu isiginnaartitsisarnemut Tipsernermit 

Lottornermillu aningaasaliissutinit qinnuteqaateqarnissamut Nunatta isiglnnaartitsisarfia 

periarfissaqarpoq. Tamanna Nunatta Isiginnaartitsisarfiata ukiuni ariaUnni 

periarfissarinikuuaa, taamaammallu nutaajunani. Ukiuni aggersuni Isiginaartitisinermut 

tunngasut Naalakkersuisunit immikkut salliutinneqarnera isumaqarpoq: 

150.000-inik qaffasinnerpaaffiliineq ullumikkumut najoqqutassaanikuusoq 

isiginnaartitsivimmut atorunnaarpoq. Isiginnaartitassiornermut angalallunilu 

isiginnaartitsinissamut suliniutinut ataasiakkaanut aningaasartuutit annerpaamik 75%

inik killiliineq aamma isiginnaartitsisarfimmut atuutinngilaq. Ataavartumik 

isiginnaartitassiortarneq ingerlatiinnarniarlugu isiginnaartitsisarfik ataatsimoortumik 

qinnuteqaateqarsinnaavoq. 

Atugassaritinneqartut Tipsernermit Lottornermillu Aningaasaliissutinit qinnuteqartunut 

allanut atuuttut assigalugit Nunatta Isiginnaartitsisarfia uppernarsaateqarluni iI.iI. 

soorunami qinnuteqarsinnaavoq. Tamassuma saniatigut suliniutinut ataasiakkaanut 

Nunatta Isiginnaartitsivianut aningaasaliissutit tamarmiusut Tipsernermi Lottornermilu 

malittarisassat naapertorlugit akuerineqarsimassapput. 

Taamaammat Nunatta Isiginnaartitsivia annertunerusunik annikinnerusunilluunniit 

pissarsinngilaq. Nunatta Isiginnaartitsivianut tapiissutaasinnaasunut tamarmiusunut 

Nunatta Isiginnaartitslviata nunatsinni isiginnaagassiortarnera angalallunilu 

isiginnaartitsisarnera apeqqutaavoq. Nunatta Isiginnaartitsivia nunatsinni 

isiginnaagassianut angalallunilu isiginnaartitsisarnernut annertunerusunik 

qinnuteqaateqarpat immikkut salliutinneqartutut inissisimanerat pissutigalugu tapiissutit 

qaffassinnaanerat ilimagineqarsinnaavoq. 

Apeqqut 

Tipsernermit lottornermillu aningaasat, aningaasaliissutit C-it, 40 %-ii Nunatta 

Isiginnaartitsisarfianut inniminnigaasalissappata tamanna kulturikkut suliniar

nernut allanut qanoq sunniuteqassava? 

Akissut 

Soorlu apeqqummi siullermi ilisimatitsissutigineqartoq Nunatta Isiginnaartitsivianut 

Tipsernermit Lottornermillu Aningaasaliissutit C-nit tapiissutinut 

"nangaassuteqartoqanngilaq" . 

Danske Spilimiit isertitat ukiuni kingullerni qaffakkiartornikuupput, qinnuteqaatit 

akuerineqartut qaffakkiartoratik. Ukiut siuliini aningaasat atorneqanngitsoortut 

nuunneqarsinnaammata aningaasaliissutini C-mi aningaasat atorneqanngitsoortut 

nuunneqartut amerliartormata, tam anna tunngavigalugu Naalakkersuisut naliliipput 

isiginnaartitsisarfiup immikkut salliutillugu suliniuteqarfiit tipsernermit lottornermillu 

tapiissutinit C-nit qinnuteqaateqarsinnaanerani qinnuteqartut allat qinnuteqaataasa 

akuerineqarnissaat annikillinngilaq. 

Inussiarnersumik inuulluaqqusilluta 

~ 
Nick Nielsen 




